Ա Մ Փ Ո Փ Ա Թ Ե Ր Թ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈԿՏԵՄԲԵՐԻ 16-Ի N 1442-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ

	1. [bookmark: _Hlk152834339]ՀՀ վարչապետի աշխատակազմի տեսչական մարմինների
աշխատանքների համակարգման գրասենյակ
	10.06.2024թ․

	
	N //20055-2024

	Ի պատասխան Ձեր 06.06.2024 թվականի N 01/10924-2024 գրության՝ քննության առնելով «Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը՝ հայտնում եմ, որ Տեսչական մարմինների աշխատանքների համակարգման գրասենյակը, իր լիազորությունների շրջանակում, առարկություններ չունի։ 
	Ընդունվել է։

	2. Պետական եկամուտների կոմիտե
	17.06.2024թ․

	
	N 01/3-2/37075-2024

	«Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծի 1-ին կետի 1-ին ենթակետի առնչությամբ հայտնում ենք, որ մեր կարծիքով Մաքսային միության հանձնաժողովի 18.06.2010թ․ N317 որոշմամբ Եվրասիական տնտեսական միության անդամ պետություններին վերապահված չէ առաջարկվող կարգավորումների սահմանման հնարավորությունը, հետևաբար առաջարկում ենք քննարկել նշված կարգավորման իրավաչափության հարցը։
Նախագծի 1-ին կետի 4-րդ ենթակետով  լրացվող 28․1-րդ կետում առաջարկում ենք հանել «Պետական եկամուտների կոմիտեի հետ համատեղ» և «հումքի ծագման, այդ թվում՝» բառերը` հաշվի առնելով այն, որ ՀՀ պետական եկամուտների կոմիտեն ծագման երկրի որոշման իրավասություն ներկայումս չունի, իսկ ապրանքների ծագման հաստատման գործառույթներն իրականացնում է Եվրասիական տնտեսական միության մաքսային օրենսգրքի 29-րդ հոդվածին համապատասխան։
Միաժամանակ, առաջարկում ենք Նախագծի նախավերջին պարբերության համարակալումը և բովանդակությունը խմբագրել՝ հաշվի առնելով այն, որ վերը նշված N 317 որոշման 3-րդ բաժնի 3.16-րդ կետի համաձայն՝ ռեեստրում ընդգրկվում է ոչ թե հումքը, այլ կազմակերպությունը։
	



Ընդունվել է։




Մասամբ է ընդունվել:
Պետական եկամուտների կոմիտեին համապատասխան տեղեկատվության առայության դեպքում կարող է տրամադրել պահանջվող տեղեկատվությունը։
Ընդունվել է։


	3. Մրցակցության պաշտպանության հանձնաժողով
	17.06.2024թ․

	
	N /629-2024

	«Հայաստանի Հանրապետության կառավարության 2010 թվականի հոկտեմբերի 21‑ի N 1442-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) վերաբերյալ Մրցակցության պաշտպանության հանձնաժողովը (այսուհետ` Հանձնաժողով) հայտնում է հետևյալը․ 
Նախագծի առաջին հոդվածի առաջին մասով առաջարկվում է  որոշման հավելվածը լրացնել նոր 21.1-րդ կետով, համաձայն որի՝  Մաքսային միության հանձնաժողովի 2010 թվականի հունիսի 18-ի N 317 որոշմամբ հաստատված անասնաբուժական հսկողության (վերահսկողության) ենթակա ապրանքների միասնական ցանկում՝ անկախ երրորդ երկրների կազմակերպությունների ընդգրկված չլինելու կամ սահմանափակված կարգավիճակի, արտաքին տնտեսական գործունեության (այսուհետ՝ ԱՏԳ) ապրանքային անվանացանկի (այսուհետ՝ ԱԱ) հետևյալ ծածկագրերով ապրանքները՝ 0206; 0207 (բացառությամբ 020711 և 020713); 0209; 0210; 0301; 0302; 0303; 0304; 0305; 0306; 0307; 0308; 1601 00; 1602; 1604; 1605 թույլատրվում է միայն ներմուծել Հայաստանի Հանրապետության տարածք՝ «Բացթողում՝ ներքին սպառման համար» մաքսային ընթացակարգով մինչև 2026 թվականի մարտի 15–ը։
Հանձնաժողովը առաջարկում է Նախագծում նշված արտաքին տնտեսական գործունեության ապրանքային անվանացանկի (այսուհետ՝ ԱՏԳ ԱԱ) հետևյալ ծածկագրերով որոշակի ապրանքների մասով բացառությունը (բացառությամբ 020711 և 020713) հանել, քանի որ չի հիմնավորվում նշված ապրանքների` այն է չմասնատված թարմ կամ պաղեցված թռչնամսի (020711) և մասնատված թարմ կամ պաղեցված թռչնամսի (020713) մասով Նախագծով սահմանված ընթացակարգով ներմուծման բացառումը, այն դեպքում երբ նշված ապրանքների ներմուծումը երրորդ երկրներից արգելված չէ (եթե այն իրականացվում է Միասնական ռեեստրում ներառված արտահանող ձեռնարկություններից):
Հանձնաժողովը առաջարկում է նաև Նախագծի` «…թույլատրվում է միայն ներմուծել Հայաստանի Հանրապետության տարածք՝ «Բացթողում՝ ներքին սպառման համար» մաքսային ընթացակարգով մինչև 2026 թվականի մարտի 15–ը։…» բառերը փոխարինել «…թույլատրվում է ներմուծել Հայաստանի Հանրապետության տարածք միայն՝ «Բացթողում՝ ներքին սպառման համար»,   «Ներքին սպառման համար վերամշակում»  մաքսային ընթացակարգերով մինչև 2026 թվականի մարտի 15–ը։…» բառերով, քանի որ Նախագծում նշված ԱՏԳ ԱԱ ծածկագրերով ապրանքները Հայաստանի Հանրապետությունում վերամշակվում և օգտագործվում են և՛ որպես սնունդ, և՛ որպես հումք այլ արտադրություններում: 
	















Ընդունվել է։








Չի ընդունվել։
Քանի որ տնտեսավարողների կողմից «Բացթողում՝ ներքին սպառման համար» մաքսային ռեժիմով ներմուծված ապրանքատեսակները հանրապետությունում առանց սահմանափակումների կարող են վերամշակվել և սպառվել հանարապետության տարածքում, ինչպես նաև արտահանվել երրորդ երկրներ։

	4. Սննդամթերքի անվտանգության տեսչական մարմին
	18.06.2024թ․

	
	N /06.1/7806-2024

	  Առաջարկում եմ «Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի 1-ին ենթակետով լրացվող  20․1-ին  կետում ավելացնել նաև 0201, 0202, 0203, 0204, 0205, 0208, 0309, 0401 (հում կաթի և սերուցքի մասով), 0408 ԱՏԳ ԱԱ ծածկագրերը և խմբագրել այնպես, որ այդ կետում նշված ապրանքների ներմուծումը թույլատրվի Հայաստանի Հանրապետության տարածքում սպառելու կամ դրանց վերամշակմամբ կամ առանց դրա երրորդ երկրներ արտահանելու պայմանով՝ ավելացնելով Եվրասիական տնտեսական միության մաքսային օրենսգրքով սահմանված համապատասխան մաքսային ընթացակարգը։
	Մասամբ է ընդունվել:
Քանի որ նշված ԱՏԳ ԱԱ ծածկագրերով ապրանքատեսակները բավարար ծավալով ներմուծվում են հանրապետություն, ինչպես մաքսային միության անդամ երկրներից, այնպես էլ երրորդ երկրներից։

	5. Ֆինանսների նախարարություն
	19.06.2024թ․

	
	N 01/2-1/12979-2024

	Ս.թ. հունիսի 6-ի Ձեր թիվ 01/10924-2024 գրությամբ ներկայացված՝ «Հայաստանի Հանրապետության կառավարության 2010 թվականի հոկտեմբերի 21-ի թիվ 1442-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է։

	6. Արդարադատության նախարարություն
	01.07.2024թ․

	
	N 27.1/25931-2024

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
«Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1.  Նախագծի 1-ին կետի 3-րդ ենթակետով նախատեսվում է Հայաստանի Հանրապետության կառավարության 2010 թվականի հոկտեմբերի 21-ի N 1442-Ն որոշման (այսուհետ՝ Որոշում) հավելվածի 27-րդ կետը լրացնել նոր 5-րդ ենթակետով, որի համաձայն՝ արտահանողը հայտին կից ներկայացնում է՝ նախորդ տարվա ընթացքում արտահանողի կողմից ԵՏՄ տվյալ երկիր արտահանման քանակի վերաբերյալ տեղեկատվություն, եթե ԵՏՄ-ի տարածք արտահանման թույլտվություն ունեցող կազմակերպությունների ռեեստրում (այսուհետ՝ Ռեեստր) կազմակերպության կարգավիճակը սահմանափակված չէ:
Միաժամանակ, Որոշման 33-րդ կետի դրույթների համաձայն՝ լիազոր մարմինը վարում է լիազոր մարմնի կողմից հաստատված ձևի արտահանման համապատասխան գրանցամատյան, որում լրացվում են արտահանվող բեռի տեսակը, անվանումը, քանակը, քաշը, արտահանողի անունը, ազգանունը կամ անվանումը, ներմուծող երկրի և բեռն ստացող կազմակերպության անվանումը կամ անունն ու ազգանունը, գտնվելու կամ բնակության վայրը, ում կողմից է տրվել լաբորատոր փորձաքննության արդյունքների վերաբերյալ արձանագրությունը, տալու ամսաթիվը, համարը, պետական վերահսկողության արդյունքում համապատասխան մարզային կենտրոնի կողմից տրված ուղեկցող փաստաթուղթը տալու ամսաթիվը և համարը:
Հարկ է նկատել, որ նախատեսվող լրացման բովանդակությունից պարզ չէ թե արտահանողը որ մարմնից պետք է ստանա արտահանման քանակի վերաբերյալ տեղեկատվությունը, անհասկանալի է նաև նախորդ տարվա ընթացքում արտահանողի կողմից ԵՏՄ տվյալ երկիր արտահանման քանակի վերաբերյալ տեղեկատվության ներկայացման անհրաժեշտությունը, քանի որ վերոգրյալից պարզ է դառնում, որ լիազոր մարմինը ունի արտահանման քանակի վերաբերյալ տեղեկատվության հասանելիություն և  նշվածով պայմանավորված բացակայում է արտահանողի կողմից տեղեկատվության տրամադրման անհրաժեշտությունը:
 Ուստի, անհրաժեշտ է հստակեցնել լրացվող դրույթը՝ ապահովելով իրավական որոշակիությունը, միաժամանակ հիմնավորելով նախատեսվող լրացման նպատակը:
2. Նախագծի 1-ին կետի 4-րդ ենթակետով նախատեսվում է Որոշման հավելվածը լրացնել 28.1-րդ կետով, որի համաձայն՝ սույն կարգի 27-րդ կետի 5-րդ և 6–րդ ենթակետերով սահմանված քանակը գերազանցելու դեպքում լիազոր մարմինն իրականացնում է փաստաթղթային ուսումնասիրություն հումքի ծագումը պարզելու նպատակով կամ լիազոր մարմնի գրության հիման վրա՝ Պետական եկամուտների կոմիտեն տրամադրում է գրավոր տեղեկատվություն՝ հումքի ծագման, այդ թվում՝ հումք արտադրողի և ներմուծողի վերաբերյալ։
	Հայաստանի Հանրապետության վարչապետի 2018 թվականի հունիսի 11-ի N 702-Լ որոշմամբ հստակ սահմանված են Պետական եկամուտների կոմիտեի գործառույթները և հաշվի առնելով այն հանգամանքը, որ Պետական եկամուտների կոմիտեն հումքի ծագման, այդ թվում՝ հումք արտադրողի և ներմուծողի վերաբերյալ տեղեկատվության տրամադրման իրավասություն ներկայումս չունի՝ գտնում ենք, որ կարգավորումը խնդրահարույց է և առաջարկում ենք այն վերանայել:
3. Նախագծին կից ներկայացված Հիմնավորումը հնարավորություն չի տալիս գնահատել Նախագծով նախատեսվող լրացումների կատարման անհրաժեշտությունը, նկարագրված չէ, թե կոնկրետ ինչպիսի՞ օրենսդրական բացերի շտկման անհրաժեշտությամբ են պայմանավորված առաջարկվող կարգավորումները:
	Հաշվի առնելով վերոգրյալը՝ Հիմնավորումն անհրաժեշտ է լրամշակել՝ նկատի ունենալով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը, որի համաձայն՝ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
	








Ընդունվել է մասամբ։
Որոշման 27–րդ կետը վերաբերում է արտահանողի կողմից հայտին կից ներկայացվող փաստաթղթերին, ուստի արտահանողը հայտին կից պետք է ներկայացնի՝ նախորդ տարվա ընթացքում արտահանողի կողմից ԵՏՄ տվյալ երկիր արտահանման քանակի վերաբերյալ տեղեկատվություն։
Ինչ վերաբերում է նախատեսվող դրույթի լրացման նպատակին, ապա այն լրացվել հիմնավորման մեջ։












Ընդունվել է։

